
Na osnovu člana 5. stav 2.  Zakona o novčanoj podršci u primarnoj poljoprivrednoj 

proizvodnji (“Službene novine Tuzlanskog kantona”, broj: 5/07 i 12/07), Odluke o 
utvrđivanju kriterija o utrošku sredstava za novčane podrške u primarnoj poljoprivrednoj 
proizvodnji broj: 04/1-14-3024/10 od 22.02.2010. godine, uz pribavljeno mišljenje Komisije 
za poljoprivredu, vodoprivredu, šumarstvo  i zaštitu okoliša Skupštine Tuzlanskog kantona 
broj: 02-02-231-2/10 od 26.03.2010 godine, ministar poljoprivrede, šumarstva i vodoprivrede 
u Vladi Tuzlanskog kantona,  d o n o s i 
 
 
  

P R O G R A M  
UTROŠKA SREDSTAVA ZA NOVČANE PODRŠKE U PRIMARNOJ 

POLJOPRIVREDNOJ PROIZVODNJI  
 

 
 
I 
 

 Programom utroška sredstava za novčane podrške u primarnoj poljoprivrednoj 
proizvodnji (u daljem tekstu: Program) se vrši raspodjela sredstava novčane podrške u 
primarnoj poljoprivrednoj proizvodnji u 2010 godini. 
 Period realizacije Programa je od 01.01. do 31.12.2010 godine, osim specifičnih 
proizvodnji koje su započete u 2009. godini. 
 

II 
 

Sredstva iz tačke I Programa, utvrđena su u Budžetu Tuzlanskog kantona za 2010. 
godinu, razdjel 14, glava 01, potrošačko mjesto 0002 - ''podrška primarnoj poljoprivrednoj 
proizvodnji'' u ukupnom iznosu od 7.999.100,00 KM. 
 

III 
 

  Opći kriteriji koje moraju ispuniti korisnici da bi ostvarili pravo na novčanu podršku 
su: 
 

- da su općinskoj službi nadležnoj za poslove poljoprivrede podnijeli 
dokumentaciju za upis u Registar poljoprivrednih gospodarstava i Registar 
klijenata,   

- da imaju prebivalište ili sjedište na teritoriji Kantona, 
- da proizvode za tržište ili za potrebe vlastite farme ili da pružaju usluge na 

tržištu, vrše otkup, doradu, primarnu preradu, pakiranje poljoprivrednih 
proizvoda i slično, 

- da se radi o pravnim licima koja su ispunila poreske obaveze, 
- da ispunjavaju druge kriterije propisane ovim Programom, 
- da ispunjavanju uvjete propisane Pravilnikom o ostvarivanju novčane podrške 

u  primarnoj poljoprivrednoj proizvodnji za 2010. godinu, 
- novčanu podršku za oblast iz tačke IV e) i f) Programa kada je u pitanju 

prehrambena industrija, imaju samo fizička i pravna lica koja se bave 
preradom biljnih i animalnih proizvoda iz primarne poljoprivredne  
proizvodnje proizvedenih na području Kantona. 

- novčanu podršku za oblast iz tačke IV f) Programa, kada je u pitanju otkup 
poljoprivrednih  biljnih i animalnih   proizvoda, proizvedenih na području 
Kantona koji služe  za dalju preradu , imaju samo pravna  lica, 

- novčanu podršku za oblast iz tačke IV f) Programa, pored lica navedenih u 
alineji 2. ove tačke imaju i povratnici koji su imali status izbjeglih lica  na 
području Kantona, 

- korisnici ne mogu ostvariti pravo na novčanu podršku za isti obim proizvodnje 
iz sredstava odobrenih Budžetom Federacije Bosne i Hercegovine i Budžetom  
Tuzlanskog kantona, 

- da su u 2009 godini započeli sljedeće proizvodnje: Utovljena junad, Utovljene 
svinje. 

- da ostvare neku od poljoprivrednih proizvodnji ili poljoprivrednu djelatnost  iz 
tačke IV Programa u periodu od 31.10.2009. godine do 31.10.2010. godine na 
području Kantona. 

 
 

IV 

 

Pored općih kriterija iz tačke III ovog Programa, korisnici moraju ispunjavati i slijedeće 
kriterije za pojedine oblasti, odnosno vrste proizvodnji: 

 
 

A) Animalna  proizvodnja 

 

1. Muzne krave u liniji otkupa mlijeka, koje posjeduju zdravstveni karton- podstiče 
se svako muzno grlo u liniji otkupa mlijeka koje posjeduje zdravstveni karton, 

2. Utovljena junad – proizvođači koji utove 3 ili 4 grla. Najveća ulazna težina 
tovljenika je  210 kg i starost do 6 mjeseci, a izlazna težina  najmanje 450 kg. Dužina 
provedena u tovu je najmanje 200 dana, 

3. Utovljene svinje - proizvođači koji utove  20  do 29 grla. Najveća ulazna težina 
tovljenika je 30 kg, a izlazna težina  najmanje 90 kg. Dužina provedena u tovu je 
najmanje 80 dana, 

4. Uzgoj rasplodnih krmača -  uzgajivači koji uzgoje najmanje 3 rasplodne krmače, a 
iste služe za vlastiti uzgoj ili prodaju prasadi za dalji uzgoj, 

5. Uzgoj rasplodnih konja- uzgajivači koji uzgoje najmanje 2 rasplodna konja, a isti 
služe za rasplod za potrebe vlastite farme ili prodaju za dalji uzgoj, 

6. Proizvodnja pilećeg mesa –  proizvođači, koji utove najmanje 8.000  pilića u turnusu 
i isporuče ih  registrovanim klaonicama, koje su u sistemu PDV-a, 

7. Vještačko osjemenjavanje plotkinja – lica koja su registrirana kod nadležnog suda 
za djelatnost vještačkog osjemenjavanja krava, a koji su u sistemu PDV-a, 

8. Proizvodnja konzumnih jaja- korisnici koji imaju najmanje 1000 koka nosilja u 
proizvodnji, 

9. Košnice pčela- korisnici koji imaju od 20 do 29 pčelinjih društava u proizvodnji 
meda, 

B) Biljna proizvodnja  

 

1. Proizvodnja  kukuruza – korisnici koji zasiju kukuruzom površinu od najmanje 1 ha, 

2. Krmno, industrijsko bilje na oranicama i ozime krmne kulture ( leguminoze, 
DTS, TS, raž, tritikale , ječam i zob), korisnici koji zasiju najmanje 1 ha, 

3. Proizvodnja krompira za industrijsku preradu – korisnici koji proizvedu i 
registrovanom prerađivaču koji je u sistemu PDV-a predaju najmanje 10 t krompira, 

4. Proizvodnja povrća i jagode u zaštićenom prostoru – korisnici koji imaju 
proizvodnju povrća i jagode u zaštićenom prostoru (plastenici,staklenici) sa 
najmanjom površinom od 200 m2 zaštićenog prostora, 

5. Proizvodnja gljiva ( šampinjoni, bukovače i šitake) – korisnici koji u jednom 
proizvodnom ciklusu koriste najmanje 1 t supstrata, 

6. Otkup voća – pravno lice koje otkupi najmanje 150 t  proizvedenog  voća na području 
Tuzlanskog kantona, odnosno najmanje 50 t jagodičastog voća (jagoda, malina, 
kupina, ribizla i borovnica),  

7. Proizodnja voća –  poljoprivredni proizvođači koji proizvedu i predaju registrovanom 
otkupljivaču ili prerađivaču najmanje 1 t svježeg voća. 

 

C) Podrška organizatorima proizvodnje u kooperaciji otkupa proizvoda iz 
kooperacije i prodaja tih proizvoda – pravna lica koja organizuju člansku i  
kooperativnu proizvodnju i otkup kornišona. 

 

D) Ekološka proizvodnja 

1. Certificiranje proizvođača – sufinansiranje troškova certificiranja proizvođača 
ekološke hrane.  

 

E)  Kapitalne investicije u primarnoj poljoprivrednoj proizvodnji i prehrambenoj 
industriji – nabavka  nove samohodne mehanizacije ( traktor, univerzalni žitni 
kombajn, samohodni silažni kombajn i motokultivator sa priključcima), nove 
priključne mehanizacije ( plug, tanjirača, drljača, sjetvospremač, utovarivač stajnjaka, 
rasturač stajnjaka, cisterna za osoku, rasipač mineralnog gnojiva, sijačica za strna žita, 
sijačica za okopavine, sadilica, kultivator za međurednu obradu, prskalica, atomizer, 
berač kukuruza, kosačica-traktorska, prevrtač/sakupljač sijena, presa za sijeno, silažni 
kombajn i prikolica), ostale investicije (protivgradna odbrana, sušnice za voće, povrće, 
ljekovito i aromatično bilje, hladnjače za voće i povrće, mlin za žito, hranilice, 
pojilice, uređaj za mužu) . 

 

F)   Regresiranje kamata na kredite za otkup viškova biljnih i animalnih 
poljoprivrednih proizvoda na području Kantona i investicijske kredite u 
primarnoj poljoprivrednoj  proizvodnji i prehrambenoj industriji – korisnik 
plaća do 2 % i od 8,5 % do 10 % visine ugovorene kamate na kredit, a razliku od 2 % 
do 8,5% ugovorene kamate na godišnjem nivou plaća Ministarstvo. 

 

G) Podrška stručnim institucijama –uzgojno selekcijski rad u stočarstvu, zaštita bilja, 
introdukcija u sjemenarstvu.  

H) Participacija u realizaciji  projekata novih tehnologija  od interesa za primarnu 
poljoprivrednu proizvodnju – organizovanje stručnih savjetovanja, izdavanje 
stručnih publikacija, nabavka softvera za praćenje ulaganja i analizu ulaganja u oblast 
poljoprivrede, edukacija i stručno usavršavanje kadrova iz poljoprivrede, razvoj 
asocijacija poljoprivrednih proizvođača, organizovanje manifestacija iz oblasti 
poljoprivrede. 

 
V 

 
Raspored sredstava novčane podrške iz tačke II ovog Programa vršit će se 

procentualno po pojedinim oblastima kako slijedi: 
 

Namjena ulaganja Udio u % 

A)  Animalna proizvodnja                           37,74 

B)  Biljna proizvodnja                                 27,97 
C) Podrška organizatorima proizvodnje u 
kooperaciji otkupa proizvoda iz kooperacije i 
prodaja tih proizvoda 1,25 
D)  Ekološka proizvodnja 0,25 
E)  Kapitalne investicije u primarnoj 
poljoprivrednoj proizvodnji i prehrambenoj 
industriji 18,75 
F)  Regresiranje kamata na kredite za otkup 
viškova biljnih i animalnih poljoprivrednih  
proizvoda na području Kantona i investicijske 
kredite u primarnoj poljoprivrednoj               
proizvodnji i prehrambenoj industriji 10,00 
G)  Podrška stručnim institucijama 0,50 
H)  Participacija u realizaciji  projekata novih 
tehnologija  od interesa za primarnu 
poljoprivrednu proizvodnju 3,13 
J)  Rezerve 0,41 

 
VI 

 
  Raspored sredstava za novčane podrške  u primarnoj poljoprivrednoj proizvodnji u 
2010. godini vršit će se po slijedećim oblastima i vrstama: 
 

R/b  

Vrsta podrški 

 

Jedinica 
mjere 

 

KM/po 
jed.mjere 

Ukupan 
obim podrški 

(jedinica 
mjere) 

 

Ukupan 
iznos (KM) 

A.   Animalna      proizvodnja 

1. 
Muzne krave u liniji otkupa mlijeka, koje 
posjeduju zdravstveni karton grlo 110,00 12.300 1.353.000,00 

2. Utovljena junad grlo 300,00 3.300 990.000,00 

3. Utovljene svinje grlo 55,00 150 8.250,00 

4. Uzgoj rasplodnih krmača grlo 100,00 150 15.000,00 

5. Uzgoj rasplodnih konja grlo 400,00 50 20.000,00 

6. Proizvodnja  pilećeg mesa kljun 0,10 3.400.000 340.000,00 

7. Vještačko osjemenjavanje plotkinja grlo 10,00 17.000 170.000,00 

8. Proizvodnja konzumnih jaja kljun 1,00 25.000 25.000,00 

9. Košnice pčela kom 10,00 9.800 98.000,00 
B.  Biljna proizvodnja 

1. Proizvodnja kukuruza  ha 200,00 5.000 1.000.000,00 
2. Krmno i industrijsko bilje na oranicama i 

ozime krmne kulture ( leguminoze, DTS, 
TS, raž, tritikale, ječam i zob) ha 200,00 700 140.000,00 

3. Proizvodnja krompira za industrijsku 
preradu kg 0,10 550.000 55.000,00 

4. Proizvodnja povrća i jagode  u zaštićenom 
prostoru m2 2,00 140.000 280.000,00 

5. Proizvodnja gljiva (šampinjoni, bukovače 
i šitake) t 45,00 1.600 72.000,00 

6. Otkup voća  t 50,00 4.200 210.000,00 
7. Proizvodnja voća kg 0,10 4.800.000 480.000,00 
C. Podrška organizatorima proizvodnje u 
kooperaciji otkupa proizvoda iz kooperacije i 
prodaja tih proizvoda 

 
kg 

 
0,10 

 
1.000.000 

 
100.000,00 

D. Ekološka proizvodnja 20.000,00 
E. Kapitalne investicije u primarnoj poljoprivrednoj proizvodnji i prehrambenoj 
industriji 1.500.000,00 

D  F. Regresiranje kamata na kredite za otkup viškova biljnih i animalnih poljoprivrednih       
   proizvoda na području Kantona i investicijske kredite u primarnoj poljoprivrednoj 
   proizvodnji i prehrambenoj industriji 800.000,00 

     G. Podrška stručnim institucijama 40.000,00 
H.  Participacija u realizaciji  projekata novih tehnologija od interesa za primarnu 
      poljoprivrednu proizvodnju 250.000,00 
J. Rezerve 32.850,00 

UKUPNO:  7.999.100,00 

 
 

VII 
 

 Upravni nadzor nad provedbom ovog Programa vršit će Ministarstvo poljoprivrede, 
šumarstva i vodoprivrede, a inspekcijski nadzor obavlja Kantonalna poljoprivredna inspekcija 
u okviru svoje nadležnosti. 
 

VIII 
 

Ovaj Program stupa na snagu danom donošenja, a bit će objavljen u ''Službenim 
novinama Tuzlanskog kantona''. 
 
       Bosna i Hercegovina 
Federacija Bosne i Hercegovine                                                        
         Tuzlanski kanton                                                                  M I N I S T A R 
 Ministarstvo poljoprivrede, 
  šumarstva i vodoprivrede                                                mr. Amir Hasić, dipl.ing.agr.   
 
Broj: 04/1-14-5357/10 
Tuzla, 29.03.2010 godine 


